
				此页尚未校对



　〈一見異之遂與之逰洵不喜飮酒毎爲設醴軾南遷棐没誄之見縣舊志〉謝陟明〈彦陞愽學有志〉

　〈操家貧毋柩未葬罹隣火陟明卧柩痛哭里人憐之𦔳力舁柩以免辟舉皆不就登政和六年進士以中〉

　〈原多故遂隱居不仕識者韙之見縣舊志〉

　𩁹都

唐頼棐〈忱甫七歳能文弱冠通九經百氏登乾元二年進士拜崇文舘校書郎不就大曆初邑令李景〉

　〈陽謂耆舊曰昔龎綂里號冠盖鄭玄閭稱道德方知古人夫復何愧即其所居號秘書坊又爲秘書樓表〉

　〈之見一綂志〉

宋王鴻〈翼道王右軍二十四世孫博學工篆隷草書皇祐中下第丞相王旦嘆息撫慰之鴻幡然歸隱〉

　〈名其山曰峿山巖曰需巖嘗注太玄經從逰者百餘人時周濂溪倅郡鴻在講下郡守劉彛以書幣聘掌〉

　〈郡敎不就嘗爲米囷銘曰夫竊人之食而不任其事又騷然而爲害者䑕也暴人之物而不知所畏又肆〉

